
Rapport frå inspeksjon ved Hardanger Sand og Kompost AS 
Kontrollnummer: 2023.269.I.SFVL 

Kontaktpersonar ved inspeksjonen 

Frå verksemda:  

Tore Tveit 

Frå Statsforvaltaren i Vestland:  

Toril Marie Mulen 

Sissel Storebø 

 

Resultat frå inspeksjonen  

Denne rapporten gjeld resultatet frå inspeksjon ved Hardanger Sand og Kompost AS den 5. juli 2023. 

Rapporten er å sjå på som endeleg dersom vi ikkje får tilbakemelding om faktiske feil innan to veker 

etter at  

 

Statsforvaltaren i Vestland avdekka 2 avvik og ga 1 merknad under inspeksjonen.  

 

Avvik:  

1. Verksemda har manglar i internkontrollen   

2. Verksemda stettar ikkje alle krav i løyvet 

 

Merknad:  

1. Verksemda har sluk i golvet inne i verkstadhallen i same rom som det vert lagra farleg avfall  

 
Avvik og merknader er nærare omtalte frå side 5 og utover i rapporten. Oppfølginga etter 

inspeksjonen er nærare omtalt på side 4.  
 

 

Med helsing 

 

Sissel Storebø  

seksjonsleiar 

  

 

Toril M. Mulen 

seniorrådgjevar 

 

Dokumentet er elektronisk godkjent 

Kopi til: 

 

Eidfjord kommune 

1. Informasjon om den kontrollerte verksemda  

Ansvarleg eining  

Namn: Hardanger Sand og Kompost AS  

Organisasjonsnr.: 927141701  Eigd av: 827116742  

Bransjenr. (NACE-kode): 38.320 Sortering og bearbeiding av avfall for materialgjenvinning  

 

Kontrollert eining  

Namn: Simadalen 

komposteringsanlegg           

    Anleggsnr.: 4619.0015.01  

Kommune: Eidfjord   Fylke: Vestland   

Anleggsaktivitet: Biologisk behandling av org. avfall    

Løyve gitt: 18.08.2020  Sist endra: 31.01.2022  

  

2. Bakgrunn for inspeksjonen  

Inspeksjonen vart gjennomført for å kontrollere om gjeldande krav som er fastsette i eller med 

heimel i forureiningslova, vert overhaldne. Inspeksjonen er ein del av Statsforvaltaren sitt 

risikobaserte industritilsyn for i år.  

  

Tilsynet vart gjennomført med heimel i forureiningslova § 48 og produktkontrollova § 8.  

 

Inspeksjonstema  

• Vilkår i løyvet til drift av avfallsanlegg datert 31. januar 2022 

• Internkontroll med vekt på miljørisikovurdering, avvikshandtering og rutiner 

• Utsleppskontroll til luft, vatn og støy 

• Handtering av avfall, spesielt farleg avfall 

• Kjemikaliehandtering 

 

Rapporten gjeld avvik og merknader som vart avdekka under inspeksjonen. Han gir ingen fullstendig 

tilstandsvurdering av miljøarbeidet eller miljøstatusen til verksemda.  

 

Definisjonar  

Avvik: Manglande etterleving av krav fastsette i eller med heimel i lov.  

  

Merknad: Eit tilhøve som tilsynsetatane meiner det er naudsynt å peike på for å ivareta ytre miljø, 

men som ikkje er omfatta av definisjonen for avvik.  

  

Andre tilhøve: Saker som kom fram under inspeksjonen og som det kan vere nyttig for verksemda 

og sakshandsamarar å kjenne til. Informasjon om verksemda og kommentarar til tema som vart 

tekne opp under inspeksjonen, men som ikkje vart klassifiserte som avvik eller merknader, kan også 

inngå her.   

3.  Oppfølging etter inspeksjonen  

Hardanger Sand og Kompost AS pliktar å rette opp avvika som er omtalte i denne rapporten så snart 

som råd.   

  

For at Statsforvaltaren skal kunne avslutte saka, ber vi om at de innan 30. november 2023 sender ei 

skriftleg utgreiing som viser korleis avvik er retta og kva tiltak som er gjennomførte eller planlagde.   

   

Vi ber også om at de sender inn ei kort utgreiing om korleis merknaden er vurdert, eventuelt korleis 

den vil verte følgd opp.  

 

Gjennomføringa av tiltaka kan bli følgd opp ved ny kontroll.  

 

4. Vedtak om gebyr   

Vi viser til informasjon og varsel om gebyrplikt som vart gitt til verksemda den 22. juni 2023. 

Verksemder skal betale gebyr for kontrollar utførte av Statsforvaltaren i samsvar med § 39-3 i 

forureiningsforskrifta. Gebyret skal dekke kostnader med førebuing, gjennomføring og oppfølging av 

kontrollen. Gebyrsatsar for kontroll av verksemder etter forureiningslova er fastsette i 

forureiningsforskrifta §§ 39-7 og 39-8.  

  

På bakgrunn av forventa ressursbruk må Hardanger Sand og Kompost AS betale eit gebyr på kr 

22 500,- for inspeksjonen, jf. Forureiningsforskrifta § 39-7. Dette svarer til gebyrsats 3 for tilsyn av 

inntil ein dag. Miljødirektoratet vil sende dykk ein faktura for innbetaling til statskassa. 

Statsforvaltaren viser elles til forureiningsforskrifta kapittel 39 om innkrevjing av gebyr til statskassa.  
 

Klagerett  

Vedtaket om gebyr kan klagast på til Miljødirektoratet innan tre veker, jf. §§ 28 og 29 i 

forvaltningslova. Ein eventuell klage bør vere skriftleg grunngjeven og adressert til Miljødirektoratet, 

men han skal sendast via Statsforvaltaren i Vestland. Statsforvaltaren vil vurdere endring av vedtaket 

eller sende saka vidare til Miljødirektoratet for endeleg vedtak. Gebyret som er fastsett ovanfor, må 

likevel betalast inn. Dersom Miljødirektoratet tek klagen til følgje, vil for mykje innbetalt beløp bli 

refundert.    

5. Innsyn   

Denne rapporten vil vere offentleg tilgjengeleg via postjournalen til Statsforvaltaren i Vestland (jf. 

offentleglova) og nettstaden Norske Utslipp www.norskeutslipp.no.  
  

http://www.norskeutslipp.no/

6. Avvik   

Vi fann følgjande avvik under inspeksjonen:  

  

Avvik 1: Verksemda har manglar i internkontrollen   

  

Avvik frå: Internkontrollforskrifta § 5, andre ledd punkt 6 og 7   

  

Kommentarar til regelverket  

Verksemda skal kartlegge farer og problemer og på denne bakgrunn vurdere risiko, samt utarbeide 

tilhøyrande planar og tiltak for å redusere risikoforholda.  

 

Verksemda skal iverksette rutinar for å avdekke, rette opp og forebygge brot på krav fastsett i eller i 

medhald av helse-, miljø- og sikkerheitslovgjevinga.  
 

Observasjonar  

Verksemda har rutinar, men fleire av rutinane er ikkje skriftlege.  

 

Verksemda har praktiske rutinar for å minimere utslepp av støv og lukt, men desse er ikkje skriftlege.  

Verksemda har praktiske rutinar for kontroll av anlegget kvar veke, men ei sjekkliste som vil vere 

naturleg å bruke, er heller ikkje skriftleg.  

 

Verksemda manglar ei skriftleg rutine for handtering, lagring og levering av farleg avfall. Dette har 

medverka til at verksemda ikkje kan dokumentere at farleg avfall er levert til godkjent avfallsmottak 

sidan 2017.  
 

Verksemda kan ikkje vise til skriftlege avvik på ytre miljø. Det kom fram under kontrollen at avvik 

som gjeld ytre miljø kan forekomme. Dei er få, og dei er ikkje skriftleggjort. Vi saknar at verksemda 

har ei rutine for kva verksemda reknar for å vere avvik knytta til ytre miljø.  

 

Under kontrollen vart det lagt fram internkontroll som er oppdatert 30. juni 2023. Men, likevel er det 

punkt knytta til ytre miljø, forsøpling/plast og lukt som ikkje er oppdatert i henhold til dagens 

aktivitet.  

 

 

Avvik 2: Verksemda stettar ikkje alle krav i løyvet  

  

Avvik frå: Løyvet datert 31.01.2022: 

• Punkt 11.1 kartlegging av utslepp 

• Punkt 11.4 program for utsleppskontroll 

Kommentarar til regelverket  

Kartlegging av utslepp 

Verksemda skal kartlegge alle utslepp til luft og vatn på ein systematisk måte. Dette gjeld både 

diffuse utslepp og punktutslepp. Verksemda skal leggje denne kartlegginga til grunn for utarbeiding 

av eit program for utsleppskontroll.  

 

Program for utsleppskontroll  

Verksemda skal ha eit program for utsleppskontroll som inngår i verksemda sin dokumenterte 

internkontroll. I programmet skal verksemda gjere greie for dei kartlagde utsleppa, gjennomføringa 

av utsleppskontrollen og kvalitetssikring av målingane.  

 
 

Observasjonar  

Kartlegging av utslepp 

Verksemda har teke prøver som er vorte analyserte ved Hardanger Miljøsenter AS. Analyseresultata 

er ikkje samanstilte, slik at dei kan brukast som grunnlag for å setje miljømål eller vurdere risiko. 

Verksemda må få på plass ei vurdering av analyseresultata.   

 

Program for utsleppskontroll 

Under kontrollen med Lindum AS i 2021 vart det gitt avvik på at verksemda si kartlegging av utslepp 

og program for utsleppskontroll er mangelfull og omfattar ikkje ei systematisk utgreiing av 

verksemda sine faktiske utslepp.  

 

No er Hardanger Sand og Kompost AS i gang med å ta prøver 4 gongar årleg. Verksemda må få på 

plass ei vurdering av analyseresultata og bruke det i program for utsleppskontrollen. Under 

kontrollen med Hardanger Sand og Kompost AS i juli 2023 finn vi at program for utsleppskontroll 

framleis er mangelfull og omfattar ikkje ei systematisk utgreiing av verksemda sine faktiske utslepp.  

7. Merknader  

Vi gav følgjande merknader under kontrollen:  

  

Merknad 1:  

Verksemda har sluk i golvet inne i verkstadhallen i same rom som det vert lagra farleg avfall.  

 

Jamfør avfallsforskrifta § 11-5, første ledd, skal alle som oppbevarer farleg avfall treffe nødvendige 

tiltak for å unngå fare for forureining eller skade på mennesker og dyr. Verksemda må vurdere kva 

for barrierer de lagar til for å vere «føre var» for å unngå eventuelt spill av farleg avfall til sluk.  

  

8. Andre forhold  

Luktrisikovurdering  

I løyvet er det krav til luktrisikovurdering. Under kontrollen i mai 2021 kom det fram at 

luktrisikovurderinga ikkje er gjort i samsvar med luktrettleiinga TA 3019/2017. Nemko Norlab har på 

oppdrag frå Hardanger Sand og Kompost AS gjennomført ei vurdering av spredningsbiletet av 

luktutslepp for komposteringsanlegget i Simadalen Næringspark 23 i Eidfjord kommune. Rapporten 

er datert 28. desember 2022. I brev datert 11.10.2021 skreiv vi til Lindum med kopi til Hardanger 

Sand og Kompost AS at det er naturleg at luktrisikovurderinga blir oppdatert etter at 

luktundersøkinga er gjennomført. Hardanger Sand og Kompost AS har oppdatert risikovurderinga si 

angåande lukt datert 30.06.2023.  

 

I brev frå Hardanger Sand og Kompost AS datert 11.1.2023 skriv bedrifta at det er gjort tiltak for å 

unngå luktplager hos naboar.  

 

Tiltak for å minske luktutslepp: 

• Begrense mottak av slam til mengder som kan handterast i reaktor, ca 100 tonn per veke 

• Første vending av slamranker skjer frå reaktor til «slamtelt» 

• Andre vending skjer frå slamtelt til rankeplass ute med biofilter 

• Flytta lager av flis, bark og hageavfall slik at det dannar ein «skjerm» mot naboområdet 

 

Krav til lagring av avfall  

Under kontrollen i juli 2023 kom det fram at alt avfall vert motteke innandørs i ei tippegrop. Her vert 

avfallet iblanda strø. Her er avfallet maksimum ei veke. Etterpå følger nye 14 dagar i reaktoren 

innandørs. Etter dette vert kompostmassen flytta inn i den andre hallen, og blir verande der i om lag 

1 veke. Etter dette vert kompostmassen lagra utandørs på fast dekke, med vending av rankane ein 

gong/veke. Avrenning frå innandørs avfallshandtering vert oppsamla og går innatt i 

komposteringsprosessen.  

 

Rutiner og risikovurdering 

Under kontrollen i juli 2023 la verksemda fram deler av internkontrollen som er oppdatert 

30.06.2023.  

 

Bedrifta ber om utsett frist til desember 2023 med å lukke avvik etter tilsyn i 2021 

Under kontrollen i 2021 fekk Lindum avvik på at verksemda ikkje stettar alle krav i løyvet. Hardanger 

Sand og Kompost AS overtok drifta av komposteringsanlegget i Simadalen i 2021/2022. Oppdatert 

løyve etter forureiningslova er stila til Hardanger Sand og Kompost AS datert 31. januar 2022.  

 

Vi har motteke brev frå Hardanger Sand og Kompost AS datert 11. januar 2023. Der ber bedrifta om 

utsett frist til desember 2023 for å konkludere om kompostering ute ev. med tildekking av 

kompostranker med plastdekke, vil gi like låg risiko og like godt miljøvern som lagring inne på tett 

dekke. Bedrifta skriv vidare at dei har ein plan for kartlegging av avløpsvatn. Og at bedrifta er i dialog 

med Eidfjord kommune og Statkraft for å prøve å få til eit samarbeid om resipientundersøking av 

Simadalsfjorden. Vi tek til etterretning at verksemda ønskjer komme med tilbakemelding på desse 

punkta innan 31.12.2023. 

 

Mogleg felles resipientundersøking i indre deler av Hardangerfjorden 

Statsforvaltaren har i dag tre overvakingsprogram gåande i Vestland fylke. Det er i Fensfjorden og i 

sjøområda rundt Florø og Måløy. Det er enno ikkje vedteke, men det er mogleg det vert oppstart av 

felles resipientundersøking for indre deler av Hardangerfjorden innan 1-2 år.  

 

Informasjon om overvakingsprogramma:  

Toler kysten utsleppa våre? Overvaking av miljøtilhøva i kystvatn | Statsforvaltaren i Vestland 

(statsforvalteren.no) 

 

Første rapport frå det treårige overvakingsprogrammet i Fensfjorden er klar | Statsforvaltaren i 

Vestland (statsforvalteren.no) 

 

  

https://www.statsforvalteren.no/nn/vestland/miljo-og-klima/forureining/toler-kysten-utsleppa-vare-overvaking-av-miljotilhova-i-kystvatn/
https://www.statsforvalteren.no/nn/vestland/miljo-og-klima/forureining/toler-kysten-utsleppa-vare-overvaking-av-miljotilhova-i-kystvatn/
https://www.statsforvalteren.no/nn/vestland/miljo-og-klima/forureining/forste-rapport-fra-det-tre-arige-overvakingsprogrammet-i-fensfjorden-med-sidarmar-er-klar/
https://www.statsforvalteren.no/nn/vestland/miljo-og-klima/forureining/forste-rapport-fra-det-tre-arige-overvakingsprogrammet-i-fensfjorden-med-sidarmar-er-klar/

Oversikt over leidningsnett og kummar  

Verksemda må få oversikt over leidningsnettet og kummar på anlegget, inkludert eit leidningskart 

for område. 

 

 

9. Dokumentunderlag  

Lovgrunnlaget for inspeksjonen var:  

 

• Lov om vern mot forurensninger og om avfall (forureiningslova) 

• Forskrift om begrensning av forurensning (forureiningsforskrifta) 

• Forskrift om gjenvinning og behandling av avfall (avfallsforskrifta) 

• Forskrift om systematisk helse-, miljø- og sikkerheitsarbeid i virksomheter 

(internkontrollforskrifta) 

• Løyve til verksemd etter forureiningslova frå Statsforvaltaren 

• Pålegg/vedtak i korrespondanse mellom verksemda og Statsforvaltaren 

  

 


